
					Prawfddarllenwyd y dudalen hon

A llefain beunydd mae hi'n glau

Ar uchelfanau'r ddinas.



A galw'n daer y clywir hi

Ar ddynion diddichellfryd;

Ac wrth yr annoeth byr ei ddawn,

Diwawdiaith iawn mae'n d'wedyd,



De'wch oll, bwytewch fel doethion wyr

O'm bara pur ddarperais;

Ac yfwch hefyd trwy fawr rin

O'm gloyw win gymysgais.



Llwyr ymadewch â rhai didduw,

A byddwch fyw yn ddoethgall,

A cherddwch hefyd er eich llwydd

Yn ffordd ddidramgwydd deall.



'R hwn a geryddo ddyn afrwydd

Gaiff w'radwydd hyd yr eithaf;

A'r neb a feio ar ddrwg ei fryd,

Caiff hwnw hefyd anaf.



Gwatwarwr na cherydda di

Rhag iddo'th gyfri'n elyn;

Cerydda'r doeth â rheswm teg,

Fe'th gâr yn wiwdeg wedyn.



I'r doeth cyfrana addysg glir,

Fe gyrhaedd wir wybodaeth;

A dysg y cyfiawn mewn ffordd dda,

Chwanegu wna'i ddysgeidiaeth.

